
Хулоса 

оид ба натиҷаи аудити мутобиқат ва молиявии Хадамоти назорати давлатӣ дар 

соҳаи меҳнат, муҳоҷират ва шуғли аҳолии Вазорати меҳнат, муҳоҷират ва 

шуғли аҳолии Ҷумҳурии Тоҷикистон дар давраи аз моҳи майи соли 2024 то моҳи 

марти соли 2026. 

 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 1, 7 ва 41 Қонуни Ҷумҳурии Тоҷикистон “Дар бораи Палатаи ҳисоби 

Ҷумҳурии Тоҷикистон” дар Хадамот назорати давлатӣ дар соҳаи меҳнат, муҳоҷират 

ва шуғли аҳолии Вазорати меҳнат, муҳоҷират ва шуғли аҳолии Ҷумҳурии Тоҷикистон 

» дар давраи аз моҳи майи соли 2024 то моҳи марти соли 2026 аз натиҷаи чорабинии 

аудитории гузаронидашуда омода гардидааст. 

2. Хадамот мақомоти марказии иҷроияи ҳокимияти давлатӣ буда, вазифаҳои 

назорату санҷишҳои давлатии риояи қонунгузории Ҷумҳурии Тоҷикистон дар бораи 

меҳнат, қоидаҳои ҳифзи меҳнат, стандартҳо ва меъёрҳои бехатарии меҳнат, 

гузаронидани экспертизаи шароити меҳнат, муҳоҷират ва шуғли аҳолиро дар 

фаъолияти муассисаҳо ва ташкилотҳо,  новобаста аз шакли моликият, соҳибкорони 

инфиродӣ ва шахсони воқеъӣ, ки меҳнати кирояро истифода мебаранд, анҷом 

медиҳад. 

2.1. Тибқи Низомнома Хадамот вазифаҳои зеринро ба уҳда дорад: 

-  мусоидат ба риояи қонунгузории меҳнат, муҳоҷират ва шуғли аҳолӣ; 

- мусоидат ба таъмини имтиёз ва пардохтҳо барои кормандоне, ки дар шароити 

дорои таъсири омилҳои хатарнок ва зараровар кор мекунанд; 

- мусоидат ба рушди шарикии иҷтимоӣ байни иштирокчиёни муносибатҳои 

меҳнатию иҷтимоӣ; 

- мусоидат ба баланд бардоштани маърифати ҳуқуқии корфармо ва кормандон 

оид ба қонунгузории меҳнат, ҳифз ва шароити меҳнат, муҳоҷирати дохилӣ экологӣ ва 

шуғли аҳолӣ; 

- мусоидат ба шуғли аҳолӣ, ташкили бозори меҳнат, ҷойҳои кории нав ва 

нигоҳдории қойҳои кории амалкунанда; 

- амалӣ кардани назорати давлатӣ ва санҷиши риояи санадҳои меъёрии ҳуқуқии 

Ҷумҳурии Тоҷикистон оид ба ҳифзи меҳнат ва бехетарии меҳнат; 

- дигар вазифаҳое, ки ба рушди соҳаи меҳнат, муҳоҷират ва шуғли аҳолӣ 

мусоидат менамояд; 

2.2. Нақшаи идоракунии Хадамоти назорати давлатӣ дар соҳаи меҳнат, 

муҳоҷират ва шуғли аҳолӣ аз Дастгоҳи марказӣ, Раёсатҳои Хадамот дар вилоятҳои 

Суғд ва Хатлон, Шуъбаи Хадамот дар шаҳри Душанбе ва Бахшҳои Хадамот дар 

Вилояти Мухтори Куҳистони Бадахшон, минтақаи Кулоби вилояти Хатлон ва 

минтақаҳои Ҳисор, Ваҳдат ва Рашт иборат мебошад. 

2.5. Хадамот тибқи нақшаи кории тасдиқгардида, инчунин дархостхои мақомоти 

ҳифзи ҳуқуқ, дастуру супоришҳои роҳбарияти Вазорати меҳнат, муҳоҷират ва шуғли 

аҳолӣ ва арзу шикоятҳои шахсони воқеӣ ва ҳуқуқӣ вобаста ба ҳолати риояи 

қонунгузории соҳа дар давоми соли 2024 ҳамагӣ 2 486 адад санҷиш гузаронидааст, ки 

аз он санҷишҳои нақшавӣ 1 999 адад, санҷиши ғайринақшавӣ 487 ададро ташкил 

медиҳад. Дар ин давра 2 019 адад масъалаҳои меҳнат, 325 адад масъалаҳои ташхиси 

шароити меҳнат, 116 адад масъалаҳои шуғли аҳолӣ ва 26 адад масъалаҳои муҳоҷират 

таҳти санҷиш қарор гирифтааст.  

2.6. Аз шумораи умумии санҷишҳои гузаронидашуда 319 адад маводҳо ба 

мақомотҳои ҳифзи ҳуқуқ ирсол ва аз ҷониби мақомоти Прокуратура 31 адад 

парвандаи ҷиноятӣ оғоз карда шудааст. 

2.7. Таллилҳо нишон дод, ки дар давраи таҳти аудит қарордошта аз ҷониби 

Хадамот нисбати ташкилоту муассисаҳо санҷишҳо гузаронида шудааст. Аз натиҷаи 

он протоколи ҳуқуқвайронкунии маъмурй тартиб дода шудааст вале баъзе аз ҳолатҳо 

то ин ҷониб маблағҳои ҷаримавӣ ба буҷет барқарор карда нашудааст, ва дар 

ҳисоботҳои муҳосиби низ дарҷ карда нашудааст, ки дар рафти аудит маблағи 14 250,0 

сомонӣ ба буҷети ҷумҳуриявӣ барои барқарор намудан вобаста карда шуд. 

 3. Омӯзиш ва таҳлили сметаи ягонаи даромад ва хароҷоти маблағҳои буҷетии 

Хадамот ва Шуъбаҳои он дар шаҳри Душанбе ва шаҳру ноҳияҳои тобеъи ҷмуҳурӣ дар 

соли 2024 ба маблағи 2 293 630,0 сомонӣ тасдиқ гардида, дар рафти иҷрои буҷет бо 

дарназардошти тағйиру иловаҳо нақшаи аниқшуда маблағи 2 462 505,0 сомониро 

ташкил дода, иҷрои он бошад маблағи 2 353 499,31 сомонӣ ё 95,57 фоиз таъмин 

гардида, маблағи 109 005,69 сомонӣ кам аз худ карда шудааст. 

3.1. Омӯзиш ва таҳлили сметаи ягонаи даромад ва хароҷоти маблағҳои буҷетии 

Хадамот ва Шуъбаҳои он дар шаҳри Душанбе ва шаҳру ноҳияҳои тобеъи ҷмуҳурӣ дар 

соли 2025 ба маблағи 2 861 660,0 сомонӣ тасдиқ гардида, дар рафти иҷрои буҷет бо 

дарназардошти тағйиру иловаҳо нақшаи аниқшуда маблағи 2 836 190,0 сомониро 

ташкил дода, иҷроиш бошад ба маблағи 2 801 314,13 сомонӣ ё 98,77 фоиз таъмин 

гардида, маблағи 34 875,87 сомонӣ кам аз худ карда шудааст. 

4. Аудити амалиётҳои бонкӣ муайян намуд, ки дар давраи аз 01.05 то 31.12 соли 

2024 ба суратҳисоби Хадамот аз суратҳисоби буҷети ҷумҳуриявӣ тавассути 

Сарраёсати хазинадории Вазорати молияи Ҷумҳурии Тоҷикистон маблағгузорӣ 

гардида, аз ҳисоби маблағҳои буҷетӣ барои нигоҳдории Хадамот тавассути ҳисобҳои 

муҳосиби ба маблағи 1 905 958,74 сомонӣ хароҷот карда шудааст. 

4.1. Дар давраи аз 01.01 то 31.12 соли 2025 ва аз 01.01 то 01.03 соли 2026 бошад 

ин нишондиҳандаҳо тавассути суратҳисоби дахлдор мутаносибан маблағи 

2 801 313,56 сомонӣ ва 355 932,05 сомонӣ хароҷот карда шудааст. 

4.2. Таҳлили дуруст бурдани амалиётҳои хазинаи Хадамот муайян намуд, ки 

масъулини Хадамот мутобиқи фармони Президенти Ҷумҳурии тоҷикистон аз 22.06 

соли 2023, №586 “Дар бораи тадбирҳои вусъат додани ҳисоббаробаркунии 

ғайринақдӣ” амал намуда, дар Хадамот тамоми амалиётҳо вобаста ба муносибатҳои 

молиявӣ тавассути суратҳисобҳо амалӣ кардаанд. 

5. Мувофиқи маълумотҳои китоби ҳисоби музди меҳнат ва пардохтҳои ба он 

баробар аз ҳисоби маблағҳои буҷетӣ дар давраи аз 01.05 то 31.12  соли 2024 ба 

кормандон музди меҳнат ба маблағи 335 963,67 сомонӣ ҳисоб карда шуда, аз ин ба 

маблағи 46 461,23 сомонӣ боздошт карда шуда, ба воситаи кортҳои бонкӣ ба 

кормандони Хадамот бо назардошти варақаҳои корношоямӣ маблағи 289 494,44 

сомонӣ музди меҳнат пардохт карда шудааст.  

5.1. Ин нишондиҳандаҳо дар давраи аз 01.01 то 31.12 соли 2025 мутаносибан  ба 

маблағи 1 516 106,24 сомонӣ ва маблағи 211 675,38 сомонӣ боздошт карда шуда, бо 

назардошти варақаҳои корношоямӣ маблағи 1 305 673,66 сомонӣ музди меҳнат 

пардохт карда шудааст.  

5.2. Дар давраи аз 01.01 то 01.03 соли 2026 бошад ба кормандон музди меҳнат ба 

маблағи 267 868,63 сомонӣ ҳисоб карда шуда, аз ин маблағ 37 488,25 сомонӣ боздошт 

карда шуда, ба кормандони Хадамот маблағи 230 380,38 сомонӣ музди меҳнат 

тавассути кортҳои пластики пардохт карда шудааст.  

6. Бояд қайд намуд, ки дар Хадамот талаботҳои Қарори Ҳукумати ҶТ аз 31.10 

соли 2008, №531 “Дар бораи пардохти хароҷоти сафарҳои хизматии хизматчиёни 

давлатӣ ва кормандони ташкилоту муассисаҳои давлатӣ ба кишварҳои хориҷӣ, 

инчунин дар дохили Ҷумҳурии Тоҷикистон” ба пуррагӣ риоя нагардида, дар натиҷа 

маблағи 8 960,0 сомонӣ барои хароҷоти сафарҳои хизматии кормандон зиёд пардохт 

карда шудааст, ки маблағи мазкур дар рафти аудит бо рамзи 94 ба буҷет барқарор 

карда шуд. 

7. Дар рафти аудит тибқи фармоиши Хадамот аз 11.03 соли 2026, №4 

барӯйхатгирии воситаҳои асосӣ ва молу маводҳо дар зиммаи шахсони 

ҳисоботдиҳанда гузаронида шуд, ки дар натиҷа камомади воситаҳои асосӣ, молу 

маводҳо ба маблағи 171,27 сомонӣ муайян карда шуд. Дар рафти гузаронидани аудит 

маблағҳои камомад бо рамзи 94 ба буҷети дахлдор барқарор карда шуд.  

8. Дар рафти аудит аз ҷониби аудитори Палатаи ҳисоби Ҷумҳурии Тоҷикистон 

Гулзода А.Қ., арзёбии корҳои таъмиру сохтмонӣ дар Хадамот барои давраи 

аудитшаванда, ки маблағи 184 600 сомониро дар бао гирифтааст гузаронида шуда, 

азҳисоби риояи тартиби дуруст истифодабарии меъёрҳои сохтмонӣ ва асоснокии 

ҳаҷми корҳои иҷрошуда ба маблағи 4 071,0 сомонӣ камбудиҳоро дар ду ҳолат аз 

ҳисоби дар санадҳо нодуруст дарҷ намудани меъёр, қимати воҳидии сарфи вақти 

истифодаи мошину механизмҳо ва маводу маснуоти бинокорӣ ба хатогиҳо роҳ 

додашуда дар санади корҳои таъмирии иҷронамудаи ҶДММ «Намо Сохтмон» муайян 

намуд, ки маблағи мазкур аз ҷониби ҷамъият ба буҷет барқарор карда шуд.  

9. Бо истиснои қоидавайронкуниҳои муайяншудаи дар ҳисоботи мазкур 

дарҷгардида, ҳисоботҳои молиявӣ ва дигар ҳисоботҳои Хадамот мусбӣ арзёбӣ карда 

шуд. Маълумотҳои иқтисодие, ки дар ҳисоботҳои молиявӣ инъикос карда шудаанд, 

ба истиснои ҳолатҳои дар боло зикршуда, ба меъёру талаботи муқарраршуда 

мутобиқат доранд. 

10. Бо дарназардошти камбудию норасоиҳо, қоидавайронкуниҳои молиявии дар 

рафти чорабинии аудиторӣ муайяншуда тибқи муқаррароти моддаҳои 7, 27 ва 41-и 

Қонуни Ҷумҳурии Тоҷикистон “Дар бораи Палатаи ҳисоби Ҷумҳурии Тоҷикистон” 

ба масъулини Хадамот тавсияҳои зерин мувофиқи мақсад мебошад. 

- масъулини Хадамотро зарур аст, ки талаботҳои Қарори Ҳукумати ҶТ аз 31.10 

соли 2008, №531 “Дар бораи пардохти хароҷоти сафарҳои хизматии хизматчиёни 

давлатӣ ва кормандони ташкилоту муассисаҳои давлатӣ ба кишварҳои хориҷӣ, 

инчунин дар дохили Ҷумҳурии Тоҷикистон” ба пуррагӣ риоя намоянд; 

- ба шахсони масъул тавсия дода мешавад, ки маблағи протоколи 

ҳуқуқвайронкунии маъмурии тартиб додашударо, саривақт ба буҷет барқарор 

намоянд; 

- масъулини Хадамотро лозим аст, ки талаботҳои дастурамал “Оиди 

баруйхатгирии амволҳо ва ӯҳдадориҳои молиявӣ”, ки аз 25 майи соли 1997, таҳти 

№45 тасдиқ гардидааст дуруст риоя намоянд; 

- ба масъулини Хадамот тавсия дода мешавад, ки дар оянда барои иҷрои корҳои 

таъмирию сохтмонӣ бо ширкатҳои пурмасъул ҳамкориро ба роҳ монанд; 

Сараудитори Палатаи ҳисоб      Мирзозода АМ. 

 


